
Vrindavanapuja TulasIviShNupUjA

வ்ரு’ந்தா³வநபூஜா அத²வா துளஸீவிஷ்ணுபூஜா

கார்திகே ஶுக்லத்³வாத³ஶ்யாம் வ்ரு’ந்தா³வநே மஹாவிஷ்ணும் துளஸீம் ச பூஜயேத்
।
துளஸீஸமீபே மஹாவிஷ்ணுப்ரதிமாம் நிதா⁴ய, விக்⁴நேஶம் ஸம்பூஜ்ய,

ஶுக்லாம்ப³ரத⁴ரம் விஷ்ணும் ஶஶிவர்ணம் சதுர்பு⁴ஜம் ।
ப்ரஸந்நவத³நம் த்⁴யாயேத் ஸர்வவிக்⁴நோபஶாந்தயே ॥
ஶ்ரீபரமேஶ்வரப்ரீத்யர்த²ம் ஶுபே⁴ ... திதௌ² துளஸீ மஹாவிஷ்ணு
ப்ரஸாத³ஸித்³த்⁴யர்த²ம் துளஸீ மஹாவிஷ்ணுபூஜாம் கரிஷ்யே । இதி ஸங்கல்ப்ய
விக்⁴நேஶமுத்³வாஸ்ய கலஶபூஜாம் க்ரு’த்வா, துளஸீம் விஷ்ணும் ச த்⁴யாயேத் ।
த்⁴யாயாமி துளஸீம் தே³வீம் ஶ்யாமாம் கமலலோசநாம் ।
ப்ரஸந்வத³நாம்போ⁴ஜாம் வரதா³மப⁴யப்ரதா³ம் ॥ துளஸீம் த்⁴யாயாமி
த்⁴யாயாமி விஷ்ணும் வரத³ம் துளஸீப்ரியவல்லப⁴ம் ।
பீதாம்ப³ரம் பத்³மநேத்ரம் வாஸுதே³வம் வரப்ரத³ம் ॥ மஹாவிஷ்ணும் த்⁴யாயாமி ॥
வாஸுதே³வ ப்ரியே தே³வி ஸர்வதே³வஸ்வரூபிணி ।
ஆக³ச்ச² பூஜாப⁴வநே ஸதா³ஸந்நிஹிதா ப⁴வ ॥
ஆக³ச்சா²க³ச்ச² தே³வேஶ தேஜோராஶே ஜக³த்பதே ।
க்ரியமாணாம் மயா பூஜாம் வாஸுதே³வ க்³ரு’த்³தா³ண போ: ⁴ ॥
-துளஸீவிஷ்ணூ -ஆவாஹயாமி
நாநாரத்நஸமாயுக்தம் கார்தஸ்வரவிபூ⁴ஷிதம் ।
ஆஸநம் க்ரு’பயா விஷ்ணோ துலஸி ப்ரதிக்³ரு’ஹ்யதாம் ।
துளஸீ விஷ்ணுப்⁴யாம் நம: -ஆஸநம் ஸமர்பயாமி ।
க³ங்கா³தி³ஸர்வதீர்தே²ப்⁴யோ வாஸுதே³வ மயா ஹ்ரு’தம் ।
தோயமேதத்ஸுக²ஸ்பர்ஶம் பாத்³யார்த²ம் ப்ரதிக்³ரு’ஹ்யதாம் ॥
நாநாநதீ³ஸமாநீதம் ஸுவர்ணகலஶஸ்தி²தம் ।
பாத்³யம் க்³ரு’ஹாண துலஸி பாபம் மே விநிவாரய ॥(பாத்³யம்)

வ்ரு’ந்தா³வநபூஜா அத²வா துளஸீவிஷ்ணுபூஜா

நமஸ்தே தே³வதே³வேஶ நமஸ்தே கமலாபதே ।
நமஸ்தே ஸர்வவிநுத க்³ரு’ஹாணார்க்⁴யம் நமோऽஸ்து தே ॥
அர்க்⁴யம் க்³ரு’ஹாண தே³வி த்வம் அச்யுதப்ரியவல்லபே⁴ ।
அக்ஷதாதி³ஸமாயுக்தம் அக்ஷய்யப²லதா³யிநி ॥ (அர்க்⁴யம்)
கர்பூரவாஸிதம் தோயம் க³ங்கா³தி³ப்⁴ய:ஸமாஹ்ரு’தம் ।
ஆசம்யதாம் ஜக³ந்நாத² மயா த³த்தம் ச ப⁴க்தித:॥
க்³ரு’ஹாணாசமநார்தா²ய விஷ்ணுவக்ஷ:ஸ்த²லாலயே ।
ஸ்வச்ச²ம் தோயமித³ம் தே³வி ஸர்வபாபவிநாஶிநி ॥ (ஆசமநீயம்)
த³த்⁴யாஜ்யமது⁴ஸம்யுக்தம் மது⁴பர்கம் மயாऽऽஹ்ரு’தம் ।
க்³ரு’ஹாண விஷ்ணோ வரத³லக்ஷ்மீகாந்த நமோऽஸ்து தே ॥
மது⁴பர்கம் க்³ரு’ஹாணேமம் மது⁴ஸூத³நவல்லபே⁴ ।
மது⁴த³த்⁴யாஜ்ய ஸம்யுக்தம் மஹாபாபவிநாஶிநி । (மது⁴பர்கம்)
மத்⁴வாஜ்யஶர்கராயுக்தம் த³தி⁴க்ஷீரஸமந்விதம் ।
பஞ்சாம்ரு’தம் க்³ரு’ஹாணேத³ம் ப⁴க்தாநாமிஷ்டதா³யக ॥
பஞ்சாம்ரு’தம் க்³ரு’ஹாணேத³ம் பஞ்சபாதகநாஶிநி ।
த³தி⁴க்ஷீரஸமாயுக்தம் தா³மோத³ரகுடும்பி³நி ॥ (பஞ்சாம்ரு’தம் )

க³ங்கா³ க்ரு’ஷ்ணா ச யமுநா நர்மதா³ ச ஸரஸ்வதீ ।
துங்கா³ கோ³தா³வரீ வேணீ க்ஷிப்ரா ஸிந்து⁴ர்க⁴டப்ரபா⁴ ॥
தாபீ பயோஷ்ணீ ஸரயூஸ்தாப்⁴ய:ஸ்நாநார்த²மாஹ்ரு’தம் ।
தோயமேதத்ஸுக²ஸ்பர்ஶம் ஸ்நாநீயம் க்³ரு’ஹ்யதாம் ஹரே ॥
க³ங்கா³கோ³தா³வரீக்ரு’ஷ்ணாதுங்கா³தி³ப்⁴ய:ஸமாஹ்ரு’தம் ।
ஸலிலம் தே³வி துலஸி ஸ்நாநார்த²ம் ப்ரதிக்³ரு’ஹ்யதாம் ॥ (ஸ்நாநம் )

ஸர்வபூ⁴ஷாதி⁴கே ஸௌம்யே லோகலஜ்ஜாநிவாரணே ।
வாஸஸீ ப்ரதிக்³ரு’ஹ்ணாது லக்ஷ்மீஜாநிரதோ⁴க்ஷஜ:॥
பீதாம்ப³ரமித³ம் தி³வ்யம் பாதகவ்ரஜநாஶிநி ।
பீதாம்ப³ரப்ரியே தே³வி பரித⁴த்ஸ்வ பராத்பரே ॥ (வஸ்த்ரம்)
பூ⁴ஷணாநி வரார்ஹாணி க்³ரு’ஹ்ணீதம் துளஸீஶ்வர ।
கிரீடஹாரகேயூரகடகாநி ஹரேऽம்ரு’தே ॥ (ஆப⁴ரணாநி)
சந்த³நாக³ருகர்பூரகஸ்தூரீகுங்குமாந்விதம் ।
க³ந்த⁴ம் ஸ்வீகுருதம் தே³வௌ ரமேஶஹரிவல்லபே⁴ ॥ (க³ந்தா⁴ந் )

மல்லிகாகுந்த³மந்தா³ரஞ்ஜாஜீவகுல சம்பகை: ।
ஶதபத்ரைஶ்ச கல்ஹாரை:அர்சயே துளஸீஹரீ । (புஷ்பாணி)
அங்க³பூஜா-
வ்ரு’ந்தா³யை அச்யுதாய நம: - பாதௌ³ பூஜயாமி ।
துலஸ்யை அநந்தாய நம: -கு³ல்பௌ² பூஜயாமி ।
ஜநார்த³நப்ரியாயை துளஸீகாந்தாய நம: - ஜங்கே⁴ பூஜயாமி ।
ஜந்மநாஶிந்யை க³ங்கா³த⁴ரபதா³ய நம: - ஜாநுநீ பூஜயாமி ।
உத்தமாயை உத்தமாய நம: -ஊரூ பூஜயாமி ।
கமலாக்ஷ்யை கமலாக்ஷாய நம: - கடிம் பூஜயாமி ।
நாராயண்யை நாராயணாய நம: - நாபி⁴ம் பூஜயாமி ।
உந்நதாயை உந்நதாய நம: - உத³ரம் பூஜயாமி ।
வரதா³யை வரதா³ய நம: - வக்ஷ: பூஜயாமி ।
ஸ்தவ்யாயை ஸ்தவ்யாய நம: -ஸ்தநௌ கௌஸ்துப⁴ம் பூஜயாமி ।
சதுர்பு⁴ஜாயை சதுர்பு⁴ஜாய நம: - பு⁴ஜாந் பூஜயாமி ।
கம்பு³கண்ட்²யை வநமாலிநே நம: - கண்ட²ம் பூஜயாமி ।
கல்மஷக்⁴ந்யை கல்மஷக்⁴நாய நம: - கர்ணௌ பூஜயாமி ।
முநிப்ரியாயை முநிப்ரியாய நம: - நேத்ரே பூஜயாமி ।
ஶுப⁴ப்ரதா³யை ஶுப⁴ப்ரதா³ய நம: -ஶிர: பூஜயாமி ।
ஸர்வார்த²தா³யிந்யை ஸவார்த²தா³யிநே நம: -ஸர்வாண்யங்கா³நி பூஜயாமி ।
(துளஸீ விஷ்ணு நாமாவள்யா புஷ்பார்சநா)
தூ⁴பம் க்³ரு’ஹாண வரதே³ த³ஶாங்கே³ந ஸுவாஸிதம் ।
துலஸ்யம்ரு’தஸம்பூ⁴தே தூ⁴தபாபே நமோऽஸ்து தே ॥
த³ஶாங்கோ³கு³க்³கு³லூபேத:ஸுக³ந்த: ⁴ ஸுமநோஹர: ।
ஶ்ரீவத்ஸாங்க ஹ்ரு’ஷீகேஶ தூ⁴போऽயம் ப்ரதிக்³ரு’ஹ்யதாம் ॥ (தூ⁴பம்)
வர்தித்ரய யுதம் தீ³ப்தம் கோ³க்⁴ரு’தேந ஸமந்விதம் ।
தீ³பம் தே³வி க்³ரு’ஹாணேமம் தை³த்யாரிஹ்ரு’த³யஸ்தி²தே ॥
ஸாஜ்யம் த்ரிவர்திஸம்யுக்தம் தீ³ப்தம் தே³வ ஜநார்த³ந ।
க்³ரு’ஹாண மங்க³ளம் தீ³பம் த்ரைலோக்யதிமிரம் ஹர ॥ (தீ³பம்)
நாநாப⁴க்ஷ்யைஶ்ச போ⁴ஜ்யைஶ்ச ப²லை:க்ஷீரக்⁴ரு’தாதி³பி: ⁴ ।
நைவேத்³யம் க்³ரு’ஹ்யதாம் யுக்தம் நாராயணமந: ப்ரியே ॥
போ⁴ஜ்யம் சதுர்வித⁴ம் சோஷ்யப⁴க்ஷ்யஸூபப²லைர்யுதம் ।

த³தி⁴மத்⁴வாஜ்யஸம்யுக்தம் க்³ரு’ஹ்யதாமம்பு³ஜேக்ஷண । (மஹாநைவேத்³யம்)
கர்பூரசூர்ணதாம்பூ³லவல்லீபூக³ப²லைர்யுதம் ।
ஜக³த: பிதராவேதத்தாம்பூ³லம் ப்ரதிக்³ரு’ஹ்யதாம் । (தாம்பூ³லம் )

நீராஜநம் க்³ரு’ஹாணேத³ம் கர்பூரை: கலிதம் மயா ।
துலஸ்யம்ரு’தஸம்பூ⁴தே க்³ரு’ஹாண ஹரிவல்லபே⁴ ॥
சந்த்³ராதி³த்யௌ ச நக்ஷத்ரம் வித்³யுத³க்³நிஸ்த்வமேவ ச ।
த்வமேவ ஸர்வஜ்யோதீம்ஷி குர்யாம் நீராஜநம் ஹரே ॥ (நீராஜநம்)
ப்ரக்ரு’ஷ்டபாபநாஶாய ப்ரக்ரு’ஷ்டப²லஸித்³த⁴யே ।
யுவாம் ப்ரத³க்ஷிணீ குர்வே துளஸீஶௌ ப்ரஸீத³தம் ॥ (ப்ரத³க்ஷிணம்)
நமோऽஸ்து பீயூஷ ஸமுத்³ப⁴வாயை நமோऽஸ்து பத்³மாக்ஷமந: ப்ரியாயை ।
நமோऽஸ்து ஜந்மாப்யய பீ⁴திஹந்த்ர்யை நமஸ்துலஸ்யை ஜக³தாம் ஜநந்யை ॥
ஶங்க²சக்ரக³தா³பாணே த்³வாரகாநிலயாச்யுத ।
கோ³விந்த³ புண்ட³ரீகாக்ஷ ரக்ஷ மாம் ஶரணாக³த(தா)ம் ॥ (நமஸ்காராந்)
புஷ்பாஞ்ஜலிம் க்³ரு’ஹாணேத³ம் பங்கஜாக்ஷஸ்ய வல்லபே⁴ ।
நமஸ்தே தே³வி துலஸி நதாபீ⁴ஷ்டப²லப்ரதே³ ।
மந்தா³ரநீலோத்பலகுந்த³ஜாதீ புநாக³மல்லீகரவீரபத்³மை: ।
புஷ்பாஞ்ஜலிம் தே ஜக³தே³கப³ந்தோ⁴ ஹரே த்வத³ங்க்³ரௌ விநிவேஶயாமி ।
(மந்த்ரபுஷ்பாஞ்ஜலிம்)
ஆயுராரோக்³யமதுலமைஶ்வர்யம் புத்ரஸம்பத:³ ।
தே³ஹி மே ஸகலாந்காமாந் துலஸ்யம்ரு’தஸம்ப⁴வே ॥
நமோ நம:ஸுக²வரபூஜிதாங்க்³ரயே நமோ நமோ நிருபமமங்க³ளாத்மநே ।
நமோ நமோ விபுலபதை³கஸித்³த்⁴யே நமோ நம: பரமத³யாநிதே⁴ ஹரே ॥
(ப்ரார்த²நாம் )

நமஸ்தே தே³வி துலஸி நமஸ்தே மோக்ஷதா³யிநி ।
இத³மர்க்⁴யம் ப்ரதா³ஸ்யாமி ஸுப்ரீதா வரதா³ ப⁴வ ॥
லக்ஷ்மீபதே நமஸ்துப்⁴யம் துளஸீதா³மபூ⁴ஷண ।
இத³மர்க்⁴யம் ப்ரதா³ஸ்யாமி க்³ரு’ஹாண க³ருட³த்⁴வஜ ॥
ஶ்ரீ துலஸ்யை மஹாவிஷ்ணவே ச நம: -இத³ மர்க்⁴யமித³ மர்க்⁴யமித³மர்க்⁴யம் ॥
இதி த்ரி:॥

வ்ரு’ந்தா³வநபூஜா அத²வா துளஸீவிஷ்ணுபூஜா

நமஸ்தே தே³வி துலஸி மாத⁴வேந ஸமந்விதா ।
ப்ரயச்ச²ஸகலாந்காமாந் த்³வாத³ஶ்யாம் பூஜிதா மயா ॥
காயேந வாசா மநஸேந்த்³ரியைர்வா பு³த்⁴யாத்மநா வா ப்ரக்ரு’தே:ஸ்வபா⁴வாத் ।
கரோமி யத்³யத்ஸகலம் பரஸ்மை நாராயணாயேதி ஸமர்பயாமி ॥
ௐ தத்ஸத்

